
 

  

 

ᐱᕙᓪᓕᐊᔪᑦ ᓴᖅᑭᑕᑦ 

ᐃᕐᖐᓐᓇᖅ ᓴᖅᑭᑕᐅᔭᕆᐊᓕᒃ 

 

ᒐᕙᒪᖏᑦ ᑲᓇᑕᒥ ᐱᔭᕇᖅᓯᔪᑦ ᓴᓇᔭᐅᓂᖓᓄᑦ ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕕᒃ ᑲᖏᖅᑐᒑᐱᖕᒥ, ᓄᓇᕗᒻᒥ  

ᒫᔨ 27, 2026     ᐃᖃᓗᐃᑦ, ᓄᓇᕗᒻᒥ   ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕕᒃ ᐱᕐᔪᐊᖑᓪᓗᓂ ᐱᒻᒪᕆᐅᔪᖅ ᓯᒡᔭᒥ ᓄᓇᓕᐅᔪᓄᑦ ᑲᓇᑕᒥ ᐃᖃᓗᓕᕆᓂᕐᒧᑦ ᒪᑭᒪᔾᔪᑎᖏᓐᓄᑦ. 

ᐅᑭᐅᖅᑕᖅᑐᒥ, ᑕᒪᒃᑯᐊ ᑐᓚᒃᑕᕐᕖᑦ ᐊᑐᖅᑕᐅᓲᑦ ᓄᓇᓕᖕᓂ ᑕᕆᐅᒥ ᐱᖁᑎᕐᔪᐊᑦ ᐱᐅᓯᒋᐊᕆᕙᒃᑐᑦ ᐊᑦᑕᕐᓇᖅᑕᐃᓕᒪᓂᕐᒥᒃ, 

ᐅᐸᒐᕐᓂᕐᓂᖅᓴᐅᓕᖅᑎᑦᑎᓪᓗᑎ ᐊᒻᒪ ᐃᑲᔫᑎᖃᖅᖢᑎᒃ ᐊᖏᓂᖅᓴᑎᒍᑦ ᐅᑭᐅᖅᑕᖅᑐᒥ ᓇᖕᒥᓂᖅᓱᕐᓂᕐᒧᑦ ᑲᓇᑕᒥ.  

 

ᐅᐱᓐᓇᖅᑐᑦ ᔪᐋᓐ ᑖᒻᓴᓐ, ᒥᓂᔅᑕ ᐃᖃᓗᓕᕆᓂᕐᒧᑦ ᑐᓴᖅᑎᑦᑎᔪᖅ ᐱᔭᕇᖅᑕᐅᓂᖓᓂᒃ ᓄᑖᖅ ᒥᑭᑦᑐᓄᑦ ᐅᒥᐊᓄᒃ 

ᑐᓚᒃᑕᕐᕕᖕᒥᒃ ᑲᖏᖅᑐᒑᐱᒃ, ᓄᓇᕗᒻᒥ. ᑖᓐᓇ ᓅᑕᖅ ᑐᓚᒃᑕᕐᕕᒃ ᐊᑐᐃᓐᓇᕈᐃᔪᖅ ᐊᑦᑕᕐᓇᙱᑦᑐᒥᒃ ᐊᒻᒪ 

ᐊᑐᖅᑕᐅᔪᓐᓇᖅᑐᒥᒃ ᐱᓕᕆᕝᕕᐅᔪᒥᒃ ᓂᕐᕈᑎᒃᓴᓄᑦ ᐃᖃᓪᓕᐊᖅᐸᒃᑐᓄᑦ, ᐊᒻᒪ ᐅᒥᐊᖅᑐᖅᐸᒃᑐᑦ ᐊᑦᑕᕐᓇᙱᓐᓂᖅᓴᐅᖁᓪᓗᒋᑦ, 

ᐱᐅᓯᒋᐊᕐᓗᒋᑦ ᑎᑭᑎᑕᐅᕙᒃᑐᑦ ᓱᓇᒃᑯᑖᑦ ᑕᕆᐅᒃᑯᑦ ᐊᒻ, ᓴᖅᑮᓗᑎᒃ ᐊᑦᑕᕐᓇᙱᓐᓂᖅᓴᒃᑯᑦ ᐱᕕᒃᓴᓂᒃ ᒪᑭᒪᔾᔪᑎᓄᑦ 

ᐃᓅᖃᑎᒌᖕᓂᕐᒧᓪᓗ ᐱᓕᕆᓂᕐᓄᑦ. 

 

ᒪᓕᒃᖢᑎᒃ ᐱᒡᒍᓴᐅᑎᓂᒃᑯᑦ ᐱᓕᕆᓂᐅᕙᒃᑐᓂᒃ 2022-ᒥ, ᖃᓂᒋᔭᖓᓂ $38-ᒥᓕᐊᓐ ᑳᓐᑐᓛᒃ ᑐᓂᔭᐅᓚᐅᖅᑐᖅ ᐱᓖᑕᒃ 

ᐃᓐᑐᐳᕋᐃᔅᑯᓐᓄᑦ ᐃᖃᓗᖕᓂ, ᓄᓇᕗᒻᒥ.  

 

ᑖᓐᓇ ᐱᓕᕆᐊᖅ ᐱᖃᓯᐅᔾᔨᔪᖅ ᓴᓇᔭᐅᓂᖓᓂᒃ ᐃᒃᓴᕐᕕᒃ, ᐋᖅᑭᕕᒃᓯᒪᔪᖅ ᑐᓚᒃᑕᕐᕕᒃ, ᐃᑎᖅᓴᓕᐅᕐᓂᖅ, ᐊᒃᓴᓗᐊᓄᑦ 

ᐃᒃᓴᕐᕕᒃ, ᐊᒻᒪ ᐳᒃᑕᓛᖅᑐᓂᒃ ᑐᓚᒃᑕᕐᕕᓕᐅᕐᓂᖅ ᐊᑦᑕᕐᓇᙱᑦᑐᒃᑯᑦ ᑐᓚᖃᑦᑕᕐᓂᕐᒧᑦ. ᑐᓚᒃᑕᕐᕕᒃ ᐊᑐᖅᑕᐅᔪᓐᓇᖅᑐᖅ 72-

ᓂᒃ ᒥᑭᑦᑐᓂᒃ ᐅᒥᐊᓂᒃ. 

 

ᓂᐅᑕᖅ ᑐᓚᒃᑕᕐᕕᖕᒥ ᐱᔪᓐᓇᐅᑎᓖᑦ, ᑮᓇᐅᔾᔭᒃᓴᓇᓱᐊᙱᑦᑐᑦ ᑯᐊᐳᕇᓴᓐ ᑲᒪᒋᔭᐅᔪᖅ ᓄᓇᓕᖕᓂ ᐃᓚᒋᔭᐅᔪᓂ, 

ᐊᐅᓚᑦᑎᖃᑦᑕᕐᓂᐊᖅᑕᑐᑦ ᖃᐅᑕᒫᖅᓯᐅᑎᖏᓐᓂᒃ ᐊᐅᓚᓂᐊᓂᒃ, ᑐᓚᒃᑕᕐᕕᒃ ᓂᕆᐅᒋᔭᐅᓪᓗᓂ ᐊᐅᓚᓂᖃᓕᓛᕐᓂᖓᓂᒃ 

ᓯᑯᖃᕈᓐᓃᖅᐸᑦ ᐊᕐᕌᒎᑉ ᐃᓚᐃᓐᓇᖓᓂ ᑕᒪᑐᒪᓂ ᐊᕐᕌᒍᒥ. 

ᐅᖃᐅᓰᑦ 

“ᓄᑖᖅ ᑐᓚᒃᑕᕐᕕᒃ ᑲᖏᖅᑐᒑᐱᖕᒥ ᐃᑲᔪᕐᓂᐊᖅᑐᑦ ᐃᖃᓗᒐᓱᒃᑐᑎᓂᒃ ᐊᖑᓇᓱᒃᑎᓂᓪᓗ ᓵᕕᖃᑦᑕᕈᓐᓇᖁᓪᓗᒋᑦ 

ᐊᑦᑕᕐᓇᙱᑦᑐᒃᑯᑦ ᐊᒻᒪ ᑐᓚᒃᐸᒡᓗᑎᒃ ᐅᒥᐊᖏᑦ, ᐅᖅᑯᐃᓯᒪᓗᑎᒃ, ᐊᑦᑕᕐᓇᙱᑦᑐᒥᒃ ᐅᓯᖏᐊᕐᓗᑎᒃ, ᐆᒻᒪᖅᑯᑎᖃᕐᓗᓂ ᐊᒻᒪ 

ᑕᕆᐅᒧᐊᑦᑎᐊᕈᓐᓇᕐᓂᖅᓴᐅᓗᑎᒃ.” 

  

ᐅᐱᓐᓇᖅᑐᑦ ᔪᐋᓐ ᑖᒻᓴᓐ, ᒥᓂᔅᑕ ᐃᖃᓗᓕᕆᓂᕐᒧᑦ  

“ᐃᓄᐃᑦ ᕿᑭᖅᑕᓂ ᐊᕕᑦᑐᖅᓯᒪᔪᒥᑦ ᑐᓐᖓᓂᖃᖅᑐᑦ ᐃᒪᐅᑉ ᐊᕙᑎᖓᓂ ᖃᐅᑕᒫᑦ; ᐊᖅᑯᑎᖃᓪᓗᐊᑕᖅᑐᑎᑦ 

ᐊᐅᓪᓚᕐᓂᖏᓐᓄᑦ, ᐃᑲᔪᖅᑐᑎᑦ ᐃᓄᐃᑦ ᐱᖅᑯᓯᖏᑦ ᑲᔪᓯᑎᑕᐅᓂᖏᓐᓄᑦ, ᐱᔭᔅᓴᐅᓂᖏᓐᓄᑦ ᓄᓇᒦᖔᖅᑐᑦ ᐃᓅᑎᑦᑎᓯᒪᔪᑦ 

ᐅᕙᒍᑦ ᐃᓄᖏᓐᓂ ᑕᐅᓴᖏᓐᓃᑦᑐᓂᑦ ᐊᕐᕌᒍᓂᑦ, ᐱᕕᔅᓴᖃᖅᑎᑦᑎᓯᓐᓈᖅᑐᑎ ᖁᕝᕙᕆᐊᖅᑕᐅᓂᖓᓄᑦ ᑮᓇᐅᔭᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ ᓄᓇᓕᒻᒧᑦ ᐃᖃᓗᒐᓱᐊᕐᓂᕐᒧᑦ ᐊᒻᒪ ᐊᐅᓪᓚᕈᔾᔨᔨᐅᓪᓗᑎ. ᐃᑲᔪᖅᑐᒋᑦ ᓄᓇᓕᒋᔭᕗᑦ ᐱᓕᕆᑎᑦᑎᓗᑕ 

ᓄᓇᓕᒻᒧᑦ ᐅᒥᐊᒃᑯᕕᓂᑦ ᐊᑦᑕᓇᖏᑎᑦᑎᓂᖃᖅᑐᑦ ᐅᒥᐊᕐᓄᑦ ᐊᒻᒪ ᐃᒪᕐᒥ ᐊᑦᑕᓇᐃᖅᓯᒪᓂᕐᒧᑦ ᐃᓄᓐᓄᑦ. ᐱᔭᕇᖅᑕᐅᓂᖓ 

ᒥᑭᔪᓄᑦ ᐅᒥᐊᓄᑦ ᐅᒥᐊᒃᑯᕕᒃ ᑲᖏᖅᑐᒑᐱᒻᒥ ᐃᑲᔪᖅᑎᑎᑦᓗᑕᖃᖅᑐᖅ SINAA−ᖓᓂ ᐱᓯᒪᑦᑎᔨᐅᓂᕐᒧᑦ ᐱᓕᕆᐊᒥᑦ, 

ᓇᓗᓗᓇᐃᖅᓯᓪᓗᑎ ᐱᓯᒪᑦᑎᔨᕗᑦ ᐃᒪᕐᒦᖔᖅᑐᓂᑦ ᐱᔪᓐᓇᕐᓂᖃᖅᑐᑎᑦ ᐱᓗᐊᕐᔭᐃᑎᑦᑎᓯᒪᔪᑦ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ 

ᐃᓄᐃᑦ ᓂᕿᖏᓐᓂ ᐱᔪᓐᓇᐅᑎᖃᖅᑎᑎᓪᓗᑎ ᐊᒻᒪ ᐊᑦᑕᓇᐃᖅᓯᒪᓂᕐᒧᑦ.” 

  

ᐅᓛᔪᖅ ᐊᑭᓱᒃ, ᐊᖏᔪᖅᑳᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᑖᓐᓇ ᓄᑖᖅ ᒥᑭᔪᓄᑦ ᐅᒥᐊᓄᑦ ᐅᒥᐊᒃᑯᕕᒃ ᑐᓴᕈᒥᓇᑦᑎᐊᖅᑐᖅ ᑲᖏᖅᑐᒑᐱᒻᒧᑦ. ᐃᒫᓅᒡᒐᓇᖏᓂᖅᓴᐅᓪᓗᓂ, 

ᐱᔭᔅᓴᐅᑎᑦᑎᓪᓗᓂ ᐃᒪᕐᒦᖔᖅᑐᓂᑦ ᐊᒻᒪ ᓂᕿᓂᑦ ᖁᕝᕙᕆᐊᖅᑎᑦᑎᓂᐊᖅᑐᖅ ᐃᓄᖏᓐᓄᑦ ᑲᖏᖅᑐᒑᐱᒃ. ᑖᓐᓇ 

ᒐᕙᒪᑐᖃᒃᑯᓐᓄᑦ ᐱᓕᕆᑎᑦᑎᓂᐅᔪᖅ ᐱᔾᔪᑎᖃᖅᑐᖅ ᑐᓂᓯᓂᕐᒧᑦ ᓱᖁᑎᕐᓇᓛᖑᔪᓂᑦ – ᓴᓐᖓᑦᑎᒋᐊᖅᑐᒋᑦ ᓄᓇᓕᒻᒥ 

ᐱᖁᑎᕐᔪᐊᑦ ᐊᒻᒪ ᖃᓄᐃᓐᓂᖃᓕᖅᑎᑎᓪᓗᑎ ᐱᓪᓚᕆᐅᔪᓂᑦ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᓂᖓᓄᑦ.  

  

ᓘᕆ ᐃᑦᓚᐅᖅ, ᒪᓕᒐᓕᐅᑎᕐᔪᐊᖅ ᓄᓇᕗᒻᒧᑦ  

“ᑐᓴᖅᓯᒪᔪᖓ ᐊᖑᓇᓱᒃᑎᓂᑦ ᐃᖃᓗᒐᓱᒃᑎᓂᓪᓗ, ᑕᒪᓐᓇ ᑐᓚᒃᑕᕐᕕᒃ ᐃᒃᓴᕐᕕᒡᓗ ᐱᐅᓪᓚᕆᖕᓂᖓᓂᒃ. ᖁᕕᐊᓲᑎᒋᔭᕗᑦ. 

ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕕᒃ ᓴᓇᔭᐅᓚᐅᖅᑳᖅᑎᓐᓇᒍ, ᒪᓪᓕᓗᐊᕐᓃᑦ ᓱᕋᐃᕙᓚᐅᖅᑐᑦ ᐅᒥᐊᓂᒃ. ᒫᓐᓇ ᑐᓚᒃᑕᕐᕕᖃᓕᕋᑦᑕ, 

ᐊᖑᓇᓱᒃᑏᑦ ᐃᖃᓗᒐᓱᒃᑏᓪᓗ ᐊᑦᑕᕐᓇᙱᑦᑐᒥᒃ ᑭᓴᖅᓯᒪᔪᓐᓇᖅᓯᔪᑦ ᐊᒻᒪ ᑐᓚᒃᓯᒪᓗᑎᒃ ᐅᒥᐊᖏᑦ. 70%-ᓗᐊᐸᓗᐃᑦ 

ᑲᖏᖅᑐᒑᐱᖕᒥ ᐃᓄᒋᖓᓂᖏᓐᓂ ᒪᒃᑯᒃᑑᓪᓗᑎᒃ ᑭᖑᕚᕆᔭᐅᔪᑦ. ᒪᒃᑯᖕᓂᖅᓴᑦ ᑭᖑᕚᖑᔪᑦ ᓂᐅᕕᖃᑦᑕᕐᓂᖅᓴᐅᓕᖅᑎᓪᓗᖏᑦ 

ᐅᒥᐊᓂᒃ, ᓂᕆᐅᒃᑐᒍᑦ ᐳᒃᑕᓛᖅᑐᓂᒃ ᐅᒥᐊᒃᑯᕕᖕᓂᒃ ᐃᓚᒋᐊᖅᓯᓛᕐᓗᑎᒃ ᓯᕗᓂᒃᓴᒥ ᐃᓂᓕᐅᖁᓪᓗᒋᑦ ᑖᒃᑯᓄᖓ.” 

ᓚᐃᒥᑭ ᐸᓪᓗᖅ, ᒪᐃᔭ ᑲᖏᖅᑐᒑᐱᒃ, ᓄᓇᕗᑦ 

 

“ᓄᓇᕗᒻᒥ ᒥᓂᔅᑕᐅᓪᓗᖓ ᐊᕙᑎᓕᕆᓂᕐᒧᑦ, ᖃᐅᔨᒪᔪᖓ ᐊᑐᕐᑐᕐᒃᒪᕆᐅᓂᖏᓐᓄᑦ ᑐᓚᒃᑕᕐᕖᑦ ᓄᓇᑦᑎᓐᓂ. ᑐᓚᒃᑕᕐᕕᒃ 

ᑲᖏᕐᑐᒑᐱᖕᒥᑦ ᐊᑐᕐᑐᒻᒪᕆᐅᓂᐊᕐᑐᕐᒃ ᐊᖑᓇᓱᒃᑎᑐᐃᓐᓇᐅᖏᑦᑐᓄᑦ ᑭᓯᐊᓂ ᐊᓯᖏᓐᓄᑦ ᐊᑐᕐᑐᓄᑦ ᐱᔨᑦᑎᕋᕈᑎᓄᑦ ᓲᕐᓗ 

ᕿᓂᕐᑐᓕᕆᔨᒃᑯᑦ ᐊᐅᓚᓂᕆᔭᖏᓐᓄᑦ. ᐃᓄᐃᑦ ᓯᔾᔭᒥᐅᑕᐅᖕᒪᑕ ᐊᒪᓗ ᐊᖑᓇᓱᒃᐸᒃᑐᑦ ᐃᒪᕐᒥᐅᑕᓂᒃ ᐳᐃᔫᓂᒃ ᐊᓯᖏᓐᓂᓪᓗ 

ᐊᒻᒪᓗ ᑐᓚᒃᑕᕐᕖᑦ ᐃᑲᔪᕐᓂᖃᒻᒪᕆᒃᑐᑦ ᐊᐅᔭᒃᑯᑦ ᓯᑯᖃᖏᑎᓪᓗᒍ.” 

ᒪᓕᒐᓕᐅᖅᑎ  ᐳᕋᐃᐊᓐ  ᑯᓄᒃ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᓄᓇᕗᒥ ᒪᓕᒐᓕᐅᕐᕕᖕᒧᑦ 

  



 

 3  

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

 

ᖁᓛᓂ ᐊᔾᔨᓕᐅᖅᓯᒪᔪᖅ ᓄᑖᖅ ᒥᑭᑦᑐᓄᑦ ᐅᒥᐊᕐᓄᑦ ᑐᓚᒃᑕᕐᕕᒃ ᑲᖏᖅᑐᒑᐱᒃ ᓄᓇᕗᑦ. ᐊᔾᔨᓕᐅᕆᔪᖅ:  

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 

ᓱᓕᔪᑦ 

• ᑲᖏᖅᑐᖔᐱᖕᒥ ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕕᒃ ᐃᓚᒋᔭᐅᔪᖅ ᒐᕙᒪᖏᑕ ᑲᓇᑕᐅᑉ ᐱᓕᕆᔪᒪᓪᓚᑦᑖᕐᓂᖏᓐᓄᑦ 

ᐊᑐᖅᖢᒋᑦ ᒪᓕᖃᑎᒌᑦ ᐊᖏᕈᑏᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎᓄᑦ ᒪᓕᒃᓗᑎᒃ 2019-ᒥ 

ᑕᓪᓗᕈᑎᐅᑉ ᐃᒪᖓᓂ ᑲᓇᑕᓗᒃᑖᒥ ᑕᕆᐅᒥᒃ ᐱᐅᖅᓱᐊᕐᕕᒃ ᐊᒻᒪ ᑐᕙᐃᔪᐃᑦᑐᖅ ᑕᕆᐅᒥᒃ ᓴᐳᔾᔨᓯᒪᕝᕕᒃ.  

ᐊᒃᑐᐊᓂᓖᑦ ᑐᕌᕈᑎᖏᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᖕᓄᑦ 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᑭᐅᖅᑕᖅᑐᒥᑦ 

• ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕕᖕᓄᑦ ᐱᓕᕆᐊᒃᓴᑦ  

• ᐱᒻᒪᕆᐅᓂᖏᑦ ᑐᓚᒃᑕᕐᕕᖕᒥ ᐱᔪᓐᓇᐅᑎᓖᑦ ᓯᒡᔭᒦᑦᑐᓄᑦ ᓄᓇᓕᖕᓄᑦ 

• SINAA ᐊᑐᓕᖅᑎᑕᐅᓂᖓ 

https://www.dfo-mpo.gc.ca/regions/arctic-arctique/index-eng.html
https://www.dfo-mpo.gc.ca/sch-ppb/index-eng.html
https://www.dfo-mpo.gc.ca/videos/importance-harbour-authorities-autorites-portuaires-eng.html
https://www.qia.ca/qikiqtani-inuit-association-government-of-canada-the-aajuraq-conservation-fund-society-and-philanthropic-partners-celebrate-the-start-of-sinaa-implementation/

ᐅᖃᖃᑎᒋᔭᐅᔪᓐᓇᖅᑐᑦ 

ᐊᐃᕋ ᑲᑦᑲᐅᕐ 

ᐱᕙᓪᓕᐊᔪᓄᑦ ᑎᑎᕋᖅᑎ 

ᑎᑎᕋᕐᕕᐊ ᒥᓂᔅᑕ ᐃᖃᓗᓕᕆᓂᕐᒧᑦ 

Ira.Khedkar@dfo-mpo.gc.ca 

  

ᑐᓴᒐᒃᓴᓕᕆᔨᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

204-984-4715 

Xca.media@dfo-mpo.gc.ca 

 

 

ᑐᓴᐅᒪᐃᓐᓇᕆᑦ 

• ᒪᓕᒃᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ X, ᕙᐃᔅᐳᒃᑯᑦ, ᐃᓐᔅᑕᒍᕌᒻᑯᑦ, ᔫᑑᑉᑯᑦ ᐊᒻᒪᓗ ᓕᒃᑎᓐᑯᑦ. 
 

mailto:Ira.Khedkar@dfo-mpo.gc.ca
mailto:Xca.media@dfo-mpo.gc.ca
https://twitter.com/FishOceansCAN
https://www.facebook.com/FisheriesOceansCanada
https://www.instagram.com/fisheriesoceanscan/
https://www.youtube.com/user/fisheriescanada
https://ca.linkedin.com/company/fisheries-and-oceans-canada

